
«Pertsonaien koadroen ideia
jendeari begietatik eta
bihotzetik sartu zaio»
TOLOSA Artistak herriko pertsonaia kuttunen ‘Entrañables’ 
izeneko koadro sailari buruz eta bere proiektuei buruz jardun du 7

Ibiurko uren
tratalekua prest, 
18 herri hornitzeko  
TOLOSALDEA Ibiur urez gehiago betetzen denean
jarriko dute martxan Ikaztegietako araztegia 5

›› GARAGARDO AZOKAK AUZOETARA ZABALTZEN
Estreinakoz garagardo festa antolatu dute Berazubi elkartekoek auzokideentzat; bihar 20:30ean izango da jaia › 3

Musika Bandaren
kontzertua izango
da gaur Gau Giron
TOLOSA Lopez Mendizabal plazan izango da
bandaren «saio dantzagarria», 22:30ean 3

Erromeriari eta herri
kirolei egingo diete
tartea auzoetan 
TOLOSALDEA Gaurtik aurrera Asteasuko eta
Albizturko Santamaña auzoetan jaiak izango dira 4

Fernandez 12.
dago sailkapen
orokorrean 49er
mailako mundu
txapelketan
IBARRA Iker Martinezekin
batera, bigarren jardunaldian
«nahiko ondo» aritu zen 6



Gure etxean preso

Elkano kaleko 13. zenbakiko etxe-
etako jabeak bere familiak baka-
rrik utzitako eskizofreniko bate-
kin bizi gara. Diru laguntza sozia-
lak jasotzen ditu, droga, tabako eta
alkoholean xahutzen dituenak.
Zaratak eta pertsonen mugimen-
dua, adingabekoena barne, eten-
gabeak dira, gau eta egun.

Egoera larriagotu egin da etxean
beste bi pertsona sartu direnetik.
Hauetako bat, pasa den ostiralean,
saiatu zen gutako bat erasotzen
aihotz batekin.

Mehatxatuta ikusten dugu gure
burua eta beldurrez ateratzen gara
eskaileretara. Lo egitea ezinezkoa
da eta pilulak hartu behar ditugu.
Baditugu txosten medikuak hau
frogatzen dutenak. Udalak ondo
baino hobeto daki zein den arazoa.
Alkatearekin eta Gizarte Ongiza-
teko zinegotziarekin bildu gara
behin, baina gaur arte ez digute
inolako irtenbiderik eman. Hau ez
dago jasaterik!
Tolosako Elkano kaleko 13.
zenbakiko bizilagunak.

Zai...

Oaindik duela batzuk Tolosako
Udalak egindako Voith-Gorostidi-
ko etxeen sasi-zozketaren aurrean
udal arduradunek hartuko dituz-
ten neurrian zain nao. Azken be-
rriak: giza akatsa izan zela, eran-
tzukizuna zeinena zen aztertzen
ari ziela... baina orduztik, ni mu. 

ZZurea da hitza

Atal honetan zuen kexak, iradokizunak, eskertzak... argitaratzen ditugu ostiralero. Horiek guri helarazteko hainbat bide dituzue:
Interneten, ‘www.tolosaldekohitza.info’ webguneko ‘Zurea da hitza’ atalean; e-mailez, ‘tolosaldean@tolosaldekohitza.info’
helbidean eta 943 655695 telefono zenbakian.

Denbora pasatzen uzten ari al
zeate? abuztuko oporren ostean
denak enpanatu xamar itzuliko
gea eta hori aprobetxatu nahizue?
nire ustez zuena da erantzukizu-
na, beraz nire ustea okerra bada
zerbait esan beharkozue ba!! giza
akatsa? denbora pila bat zai zeude-
nei hori esan eta listo? aiaiaiai ez-
ker abertzalekoek esan dutenez le-
gearen arabera bai goizeko eta bai-
ta atsaldeko zozketan ateratako
pertsonek eskubide bera dute
etxea erreklamatzeko. Inpugna-
tzeko moduak daude... 

Ez dakit inork egingo duen (o
egin duen dagoeneko) baina 
nahiko etsituta nao etxe horietan
izena emanda dutenekin.. nahi du-
tena egiten ai zaie.. ta hala de, de-
nak isilik eta txintxo txintxo or-
daintzen.. Behar bada isilik egote-
ko ordainetan zerbait jaso dute...
auskalo!
Gaztea.

Euskal Herrian Euskaraz-
ek billabonatarrei
zuzenduta

Kaixo Billabonatar:
Idatzi honen bitartez Villabona-

ko Euskal Herrian Euskaraz talde-
aren adierazpen xume bat egin
nahiko genuke. 

Aurtengo ikasturtean, aben-
duan Konteiluaren 10. urteurrena-
ren harira BEC-en egin zen ekital-
diaren kanpainan, martxoan ko-
rrikan, eta maiatzean osasun
zerbitzuen euskalduntzearen

alde, hainbat ekimen egin ditu-
gu. 

Eta orain, udan murgildu eta fes-
tak gainean ditugun honetan,
hainbeste maite ditugun garagar-
do azoka eta santioak euskaraz bi-
zitzeko deia luzatu nahi diegu he-
rritar guztiei. 

Villabonan ere, euskaldun 
askok ez du gure hizkuntza kalean
erabiltzen, lagunekin, taber-
nan, dendetan… erdararaz aritze-
ko joera nagusitzen ari da, gure
hizkuntza, euskara, alde batera
utziz. 

Honen aurrean, euskara galbi-
dean eror ez dadin, euskaldunok
ditugun hainbat konpleju alde ba-
tera utzi eta euskara inongo lotsa-
rik gabe erabiltzera animatzen zai-
tuztegu!

Hau esanda, argi utzi nahi dugu
aurrerantzean gure helburu tin-
koa euskara gure gizartearen espa-
rru guztietara zabaltzea izango
dela. 

Guk oso ondo dakigu euskara
dela euskaldun egiten gaituena,
baina oraindik erantzule politiko
batzuk etorkizunean ere hizkun-
tza gutxitua izatera kondenatu
nahi dute. 

Honen aurrean, orain inoiz bai-
no gehiago, euskara erabili eta de-
fendatu behar dugu! 

Besterik gabe, garagardoa azo-
kako garagardoaz eta datorren as-
tean hasiko diren santio jaiez goza-
tu, euskaraz mintzatuz.
Villabonako Euskal Herrian
Euskaraz.

Greba Orokorraren
ondoren zer? 

Maiatzaren 21eko Greba Oroko-
rrak langile klaseak daukan po-
tentziala erakutsi zuen. Patrona-
laren eta komunikabideen kan-
paina, presioa eta mehatxuak
handiak izan arren, ezin izan zu-
ten azken urteetako langileen
mobilizazio garrantzitsuena oz-
topatu. Dudarik gabe, Greba Oro-
kor honek milaka langileren bu-
ruak astindu zituen, baita lanean
geratu zirenena ere, eta beha-
rrezkoa da aurrera begira sindi-
katuek modu honetako mobili-
zazioak langile mugimendua el-
kartzeko eta antolatzeko
erabiltzea.

Errealitate gordina erakusten
ari da fabrikaz fabrikako borro-
kak ez direla nahikoa kapitalisten
erasoei aurre egiteko. Maiatza-
ren 21eko greba orokorra aurre-
rapauso garrantzitsua izan zen

gatazkan dauden hainbat enpre-
satako langileen borrokak elkar-
tzeko. Helburu nagusietako bat
izan behar da langileen fabrika
bakoitzeko borrokak elkartzea
eta antolatzea, langileen batasu-
narekin soilik izango baita posi-
ble krisiaren ondorioei aurre egi-
tea. Langileen borrokaren zatike-
tak burgesiaren interesei soilik
egiten die mesede. 

Langile klasearen kontzientzia
baxua dela, langileek borroka ez
dutela egin nahi edo langile kla-
sea existitzen ez dela ere entzun
behar izaten dugu sarritan hain-
bat agintari sindikalen partetik.
Egia al da kontserbadurismoak
indar handia duela langile klase-
an? Krisi kapitalista eta krisi
iraultzaile guztietan, euren ardu-
rei beldurra izan dieten langileen
ordezkariak langileen kontser-
badurismoaren atzean gorde
izan dira. Historiak hainbat adi-
bide esanguratsu utzi dizkigu.

Baina langile klaseak behin eta
berriz erakutsi du zenbateraino-
ko sakrifizioak egiteko gai den
bere eskubideak defendatzeko
eta gizarte berri bat eraikitzeko.
Arazoa ez da langileen kontzien-
tzia baxua, langileak ez antola-
tzearen eta ez mobilizatzearen
arduradun nagusiak sindikatue-
tako zuzendaritzak dira. Horre-
gatik, sindikatuetako zuzendari-
tzei eta arduradunei dei egiten
diegu kaleratzeen eta enpresa
itxieren aurka mobilizazio era-
ginkorrak antolatzeko, fabrika
ezberdinetako  borrokak elkar-
tzeko, langileak antolatzeko eta
banku, enpresa handi eta krisian
dauden enpresen espropiazioa
defendatzeko. Honi esker izango
da posible langile klasea indar
historiko batean bihurtzen joatea
eta langileek beren indarretan
konfiantza izatea. 

Langileen borroka lehen pau-
soak soilik ari da ematen. Langile

askorentzat maiatzaren 21eko
greba orokorra hasiera izan zen,
badakite gogorrena etortzeko
dagoela. Fabriketan, lehenengo
EREak sartu ondoren, bigarre-
nak ari dira bultzatzen langileen
kaleratzeak eskatuz. Bitartean,
langabezia sorospena bukatzen
joango da eta gero eta langabetu
gehiago geratuko dira datozen
hilabeteetan inolako diru sarre-
rarik gabe. Langabeziaren igoe-
rak eta langabezi sorospenaren
gutxitzeak leherketa sozial ga-
rrantzitsuak eragin ditzake dato-
zen garaietan.  

Grebarekin sortutako giroari
helduz, beharrezkoa da Euskal
Herri osora langileen eskubideak
defendatuko dituen programa
bat zabaltzea. Eta programa ho-
rretan joan beharko lukete langi-
le klasearen eta hauen sindika-
tuen batasuna, sistema kapitalis-
taren salaketa eta maiatzaren
21eko greba orokorrari jarraipe-

na ematearen beharra. Garran-
tzitsuena langile mugimendua
behetik indartzea da, sindikatue-
tan, batzarretan eta borroka ko-
miteetan langileen parte hartzea
handituz. 

Euskal Herriko eta bi Estatu
zapaltzaileetako burgesiek ez
diete uko egingo langile klasea-
ren aurka dauzkaten asmoei. Kri-
siaren pisu guztia gizarteko sek-
tore zapalduenen gainean jarri
nahi dute eta mugimendu masi-
bo, antolatu eta indartsu batekin
ez badira aurkitzen harrotu egin-
go dira eta eraso gehiago presta-
tuko dituzte. Baina langile mugi-
mendua programa iraultzaile ba-
tekin antolatzea lortzen badugu
harrokeriak kenduko zaizkie, ka-
pitalismoari bukaera eta gizarte
sozialista bat eraikitzeari hasera
emateko aukera sortuz.
Ibon Artola (Anoeta). Euskal
Herria Sozialista aldizkariaren
izenean.

GGutunak

Dantza egiteko 
kontzertu martxosoa

Urtero bezala, Gau Giro egitarau
barruko kontzertuarekin amaitu-
ko du aurtengo ikasturtea Tolosa-
ko Musika Bandak: dantza egiteko
kontzertu martxosoa. Ostiral ho-
netan, hilak 17, 22:30ean, Lopez-
Mendizabal pasealekuan izango
da. Gaurko eta betiko doinuak
izango dira entzungai eta dantza-
gai: La Adelita, Fiesta,... Garai bate-
an Bandak berak edota Orkestina
Munizipalak plaza Berrian eta
Zerkausian (udan Zumardi Han-
dian eta Txikian) eskaintzen zi-
tuen saioak gogoratzeko aukera
izango da.
Tolosako Musika Banda
http://www.tolosaldekohitza.info/
blogak/banda

Jaizkibel ezagutzen
hasteko

Guadalupetik Jaizkibelera:
Tolosako herri handiaren men-

debaldean, Hernioko mendigune-

aren hegoalde inguruko mendie-
tan, bigarren mailako zenbait kota
altxatzen dira. Mendizaleen arte-
an protagonismo handirik ez izan
arren, ibilaldi interesgarria egin
daiteke handik. Proposatutako
ibilbidearen kasua da hori. Urkizu-
ko hirigune txikitik abiatuz, lehen-
dabizi Jaizkibel/Olamunoraini
igotzen da eta geroago Mendiku-
teraino. Itzultzean ibilbide zirku-
larra egiten da, eta ibiltariak Gi-
puzkoako erdi-erdian isolatuta
dauden baserriez betetako hega-
lak aurkitzen ditu, Oriako harana-
ren industrializaziotik kilometro
gutxi batzuetara.

Abiapuntura heltzeko, Tolosa-
ko hegoaldetik Bidaniatik Azpeiti-
ra doan errepidea hartuko dugu.
Trenbidearen azpitik pasa eta be-
rehala desbideratze bat dago es-
kuinetara. Handik, 5,7 kilometro-
ko bide bihurgunetsu batetik igaro
eta gero Urkizuraino helduko gara
berriz (...).
Hirukide ikastetxea
http://www.tolosaldekohitza.info/
blogak/hirukide

BBlogteka

Gurasoen izenean
eskerrikasko

Udako hilabete hauek zailak iza-
ten dira guraso izan baina lanean
ari garenontzat. Gure seme-alabek

oporrak izaten dituzte baina guk
ez dugu denbora beraiekin egote-
ko. Horregatik eskertu nahi nuke
hemendik talde desberdinek ludo-
tekekin ematen duten eskaintza.
Idoia (ama).



Tolosako Musika Banda Lopez Mendizabal pasealekuan izango da gaur.A. O.

Dantzarako aukera
gaur, Tolosako
Musika Bandarekin
Kultura ›› Gau giron,
22:30etik aurrera 
erritmo alaiak entzun 
ahal izango dira Lopez
Mendizabal plazan.

ERREDAKZIOA

Gau giron antolatutako kontzer-
tuetan, lehendabiziko tolosarren
txanda iritsi da. Izan ere, ohiturari
jarraituz, urtero bezala, egitarau
honetan kontzertua eskainiko du
Tolosako Musika Bandak. Ema-
naldia gaur gauean izango da,
22:30ean.

Lopez Mendizabal plazan izan-
go da saioa, eta dantzarako errit-
moak joko dituzte bertan. La Ade-
lita, Fiesta, Frenesi edo Rock and
Round the Clock bezalako kantu
ezagunak entzun ahal izango dira.
Hauekin batera, kanpoko doinu
ezagunak ere tartekatuko dituzte.
Honenbestez, dantzarako gogoa
duenak, eta egun hauetako egural-
dia aprobetsatzeko, Tolosan du hi-
tzordua gaur gauean.

Bestalde, aurten gau giroko kon-
tzertuez gain, zine emanaldiak eta
erakusketak ere badaude ikusgai
udako kultur egitarauan. Hori dela
eta, ikusgai dira Aranburu Jaure-
gian, Pelex-en Hotsez hots, eta
Karlos Irazuren eskultura eta
egurgintza lanak. Gaur 17:30etik
20:30era egongo da zabalik aretoa.
Bihar berriz, itxita izango da. Lei-
dorren berriz, zine-forumean,
Breve encuentrofilma ikusgai izan-
go da, jatorrizko bertsioan.
22:30ean izango da saioa, Tolosa-
ko Musika Bandarenkontzertua-
ren garai berean. Bihar berriz,
19:30ean, Millenium: los hombres
que no amaban a las mujeres filma
eskainiko dute. 

Hurrengo emanaldia, 
hilaren 24an
Gau giroko uztaileko azken kon-
tzertua hilaren 24an izango da.
Naive talde errioxarra igoko da or-
duan Tolosako eszenatoki gainera.
Emanaldia, oraingo honetan, Pla-
za Berrian izango da 22:30etik au-
rrera.

Estreinakoz, garagardo
pitxerrak dantzan
jarriko dituzte Berazubin
Aisia ›› Garagardo festa
antolatu dute
auzotarrentzat Berazubi
elkartekoek; 20:30ean
hasiko da jaia bihar. 

ERREDAKZIOA

Garagardo egarriz daudenentzat
jaia antolatu dute gaurko Berazu-
bin. Estreinakoz, garagardo festa
ospatuko da bihar gauean, Tolosa-
ko auzo honetan. Bost euroren tru-
ke, saltxitxak, ukondoa, haragi
pastela, eta nola ez, garagardoa
dastatu ahal izango dute bertara-
tzen direnek 20:30etik aurrera.

Berazubi elkarteak antolatu du
ekimena, auzotarrentzat, eta ber-
tan ibiltzen direnentzat. Almiran-
te Rekalden jarri dute karpa, eta
gutxi gorabehera, 170 lagun inguru
biltzea aurreikusten dute. Aurreko
egunetan salgai egon dira txarte-
lak, eta elkartekoen esanetan, uste
baino jende gehiagok eman du ize-
na.

Elkarteko kideek azaldutakoa-
ren arabera, «joan den urteko
urrian ospatu zituzten auzoko
jaien ostean, dirua geratu zen, eta
hau auzotarren artean gastatzea
erabaki dugu». Bestalde, auzoko

alde zaharrak 50 urte betetzen ditu
eta hau ospatzeko modu egokia
izan zitekeela pentsatu zuten.
Hala, Agustin Artola elkarteko ki-
dearen esanetan, «urte hauetan
auzoa eta auzotarrak asko aldatu
gara, eta toki nahiz garai polita izan
daiteke». 

Auzoan ibiltzen den jendea el-
kartzeko aitzakia da gaurkoa. Gai-
nera, Artolaren hitzetan «Berazu-
bin beti izan dugu ohitura festetan-
eta gastronomiarekin lotutako
ekitaldiak antolatzeko, eta hau ere
gauza polita iruditzen zaigu. Az-
ken batean, jende gehienari gusta-
tzen baitzaio afaltzera joatea, eta
garagardoa edatea».

Berazubi elkartekoak eta auzo-
tarrak izango dira bihar lanean ari-
ko direnak. Denak ere, boluntario
gisa. Janariari dagokionean, txar-
tel bakoitzeko razio bat zehaztu
dute, baina edariari dagokionean.
Beraz, inor ez da egarriz aterako
festatik. 

Aurtengoa lehendabizikoa bada
ere, ongi ateratzen bada, eta auzo-
tarrek erantzuten badute, aurrera
begira ere gehiagotan antolatu
nahi dutela adierazi dute Berazubi
elkartekoek. Hala ere, garbi dute
zaila izango dela, berriro ere, ho-
rrelako prezio baxuan egitea.

Kolektorearen obrak
Nafarroa etorbidean ere
AZPIEGITURAK ]Hilaren 20an kolek-
tore lanak hasiko dira Nafarroa
Etorbidetik Foruen etorbidera bi-
tartean. Hau da,patinatzeko pista
aldera. Lanaren garapenaren ara-
bera, eragina duten garajeak Nafa-
rroa Etorbidetik edo Gudari kaletik
atera beharko dute. 

Hilaren 23an, Araba
etorbidea itxita egongo da 
AZPIEGITURAK ]Hilaren 23an
08:00etatik 20:00etara bitartean
Araba etorbidea itxita egongo da.
Izan ere, bertan, oinezko pasabi-
dea jarriko dute. Olarrain auzora,
hau da, Benta Haundi aldera joan
nahi dutenek, Alliri kaletik bidera-
tuak izango dira.

L Laburrak

Atzotik prest dago karpa, garagardo festa hartzeko.E. EZEIZA

Beste bi
denboraldi
egingo ditu
Mikel Alonsok
Tenerifen
ERREDAKZIOA

CD Teneriferekin bi denboraldi
gehiagotarako kontratua sinatu du
Mikel Alonsok. Aurten, urtarrile-
an hasi zen talde honetan jokatzen
tolosarra, Realetetik joanda. Joka-
laria gustura agertu zen atzo, izen-
peko konpromisoa idatzi ostean.
Honela, berriro ere lehendabiziko
mailan jokatzeko aukera izango
du.

11 partida jokatu ditu Alonsok
Kanariar irletako taldearekin, tal-
deko egin zutenetik. 29 urte ditu
ditu futbolariak, eta jada, ibilbide
oparoa du atzetik. Real Socieda-
den ez ezik, Numancian eta Bolto-
nen ere jokatu du. Orain erdilari
bezala dituen bere abileziak talde
honetan erakutsi beharko ditu.



Erromeri eta bertso giroa
Santamaña festak ››
Asteasuko auzoan gaurtik
igandera arte izango dira
festak eta Albizturkoan
igandean dituzte ekitaldiak.

ERREDAKZIOA

Asteasuko eta Albizturko Santa-
maña auzoetan festa izango dituz-
te egunotan. Erromeria eta bertso-
ak izango dira nagusi, herri kirolak
ahaztu gabe.

Asteasukoan gaur jarraituko
dute egitarauarekin, aurreko aste-
buruko ekitaldien ondoren. Hale-
re, hasiera ofiziala gaur emango
diote Tranpazuloren igoera eta
txupinazoarekin. Ekitaldi nagu-
sietako batzuk herri kirolak izango
dira, bailarakoen artekoa bihar eta
herri kirolarien artekoa etzi. Az-
ken egunean, igandean, txirrindu-
larientzako Andazarrateko XXV.
Igoera izango da, federatugabeko
afizionatuentzako. 09:30ean izan-
go da eta ez 11:30ean, kartelean
azaltzen denez.  Bestalde, IX. Zaldi
Lasterketa ere izango da.

Albizturko Santamaña auzoan,
bertsoaren inguruan izango dira
ekitaldiak. DJ Bertsok bere musi-
ka estiloa erakutsiko du eta bertso-
trama entzuteko aukera izango da
Sustrai Colina eta Aitor Sarriegi
bertsolariekin .

Udalak Gazte
Asanbladak
egindako
auzolana
gogoratu du

Anoeta ›› Osinzulo zonaldetik
behera garbitzen aritu ziren
eta Udalak inguru hori «garbi
mantentzeko» deia luzatu du. 

ERREDAKZIOA

Anoetako Udalak ohar batean go-
gorarazi du Gaztetxearen 10. urte-
mugaren harira, Gazte Asanbla-
dak auzolan ekimenak antolatu zi-
tuela maiatzean zehar
asteazkenero. «5 lagun inguru ari-
tu ziren Alkiza errekako inguruak
garbitzen, Osinzulo zonaldetik be-
hera», zehazten du Udalak eta gai-
neratu: «Aipatzekoa da bolumen
handiko zabor ugari atera zutela
bertatik eta hala ere errekaren goi-
ko aldean, Osinzulotik gora, hon-
dakin ugari gelditzen dela biltze-
ko». Zonalde oso aldapatsua de-
nez, garbiketa lanak asko zailtzen
direla azaldu dute.

Inguru hori «garbi mantentze-
ko» eskaera egin du Udalak eta he-
rritarrak animatu nahi ditu «auzo-
laneko hurrengo deialdietan parte
hartzera». 

4 TOLOSALDEA TOLOSALDEKO ETA LEITZALDEKO HITZA
OSTIRALA, 2009KO UZTAILAREN 17A

›› EGITARAUAK

ASTEASU

Uztailak 17, gaur 
]20:00.Festen hasiera Tranpa-
zuloren igoera eta txupinazoaare-
kin.
]21:00.Herri afaria. Gauean Izer,
Alabier eta Lutxordio. Goizaldera
txokolatada.

Uztailak 18, bihar 
]11:00.Meza Nagusia. Ondoren
hamaiketakoa.
]13:00.Herri kirolak bailarakoen
artean. Ondoren Mañukorta eta
Peñagarikano bertsolariak eta Ku-

pela Taldea ariko dira festak giro-
tzen.
]17:30.Kalejira. Gauean Kupela
Taldea. Goizaldera txokolatada.

Uztailak 19, etzi 
]09:30.Andazarrateko XXV.
Igoera.
]11:30.Meza nagusia. Ondoren
herri kirolak: Xabier Alkizalete-
Aratz Mugerza eta Ruben Sarale-
gi-Arkaitz Olano aizkolariak; Ma-
ria Jose Sardon eta Goikoetxe ha-
rri-jasotzaileak. Irazu eta Telleria
bertsolariek eta Laja eta Mikel tri-
kitilariek girotuko dute.

]18:00. IX. Zaldi Lasterketa. On-
doren trikitilariak eta bertsolariak.
Gauean Laja eta Mikel trikitilariak
ariko dira eta gauerdian Tranpazu-
loren jaitsiera izango da festei
amaiera emateko.

ALBIZTUR

Uztailak 19, etzi 
]12:30.Meza nagusia.
]17:30.DJ Bertsoren emanaldia.
]19:00.Bertso-trama Sustrai Co-
lina eta Aitor Sarriegi bertsolarie-
kin. Gidoigilea eta narratzailea:
Josu Goikoetxea.

Garagardo
Azoka zabalik
Txerminen
VILLABONA ] Irrintzi elkarteak anto-
latzen duen Garagardo Azokari
hasiera eman zioten atzo arratsal-
dean. 13. aldia da aurtengoa eta 22
garagardo mota dastatzeko auke-
ra izango da, tartean zeliakoentza-
ko garagardoa ere. Txermingo
Ikastolan dago Garagardo Azoka
eta igandera bitartean 18:00etatik
01:00etara dago irekita. Atzo da-
goeneko jende ugari joan zen ga-
ragardoak dastatu eta ukondoa,
saltxitxak eta beste jakiak afaltze-
ra. I. GARCIA

Bailarakoen arteko herri kirol saioak ikusmina sortuko du urtero bezala. I. GARCIA

Maje &
Majetones
taldearen
kontzertua
Asvinenean
ERREDAKZIOA

Adunako Asvinenea aretoan mu-
sika emanaldia izango da bihar,
22:30ean. Maje & Majetones tal-
deak kontzertua emango du eta
ondoren DJ bat izango da. 

Maje & Majetones musika talde
anitz eta koloretsua da. Taldearen
historia Donostiako Musika eta
Dantza Eskolan hasi eta idazten
da. Beraien musika motak jazz es-
tandarretan du bere jatorria eta
denborarekin funky, latino, acid
jazz eta abarrera jo dute taldeko ki-
deek. 



Uraren kalitatea neurtzeko gailuak daude: tresneri gehienak «ahal zen neurrian» Gipuzkoan eginak dira.N. U. 

Ibiurko uren tratalekua prest dago
hemezortzi herri hornitzeko
Ikaztegieta ›› Araztegia
Ibiur urez gehiago betetzen
denean jarriko da martxan;
2010. urtearen hasieran
ura etxeetara iritsiko da.

ERREDAKZIOA

Ibiurko urtegia duela hilabete in-
guru hasi ziren betetzen. «Mantxo
doa, memento honetan 116-117ko
kotan dago ura» eta 135era iristen
denean, orduan hasi ahal izango
dira ura tratatzen, etxeetara edan-
garri iristeko. Foru Aldundiak eta
Kontsortzioak erdibana finantza-
tu dute 15.653.279 euroko aurre-
kontua duen Ikaztegietako trata-
lekua. Araztegi berriak garbituko
duen ura 18 herritako 52.000 biz-
tanlek edan ahal izango dute. 

Araztegi berrian Markel Olano
Gipuzkoako Aldun nagusia, Gara-
pen Iraunkorreko foru diputatu
Karlos Ormazabal eta Patxi Albisu
Ur Kontsortzioko ordezkaria izan
ziren, hainbat herrietako udal or-
dezkariekin batera. Ikaztegietako
araztegia bisitatu zuten denek.
Olanok adierazi bezala, «ura trata-
tzeko eta hornitzeko Gipuzkoan
dauden sistema handienen artean
dago Ibiurko sistema. Trataleku
hau martxan jarri ondoren berma-
tuta geldituko da ur hornikuntza,
kantitate eta kalitate aldetik». 

Data bat ere eman zuten, dato-
rren urtearen hasiera, hain zuzen.
Orduan ura etxeetara bideratzen
hasiko lirateke. Lehenik, urtegia
urez bete egin behar da eta ondo-
ren instalazioen hainbat proba
egin. Ikaztegietara, Alegiara, Al-
tzo, Tolosa, Belauntza, Berrobi,
Gaztelu, Ibarra, Hernialde, Anoe-

ta, Alkiza, Irura, Villabona, Astea-
su, Larraulera, Zizurkilera eta
Adunara iritsiko litzateke ur hori
edateko moduan. 

400 litro ur segundoko
Tratalekuak 400 litro ur segundo-
ko edangarri bihur dezake. Edate-
ko uren tratalekua egiterakoan
kontuan hartu dira ingurumenari
buruzko adierazpenak. «Horrela,
bada, lursail gutxiago okupatuko
da lur-zerrenda bat libre uzteko;
izan ere, korridore ekologiko bat
prestatu nahi da animaliak beren
ibilbidea egin ahal izateko errepi-
dera jaitsi gabe». 

Hornikuntza sistemaren ba-
rruan Ibiurko urtegia eta edateko
uren tratalekua daude. Ura arazte-
gira iristen denean haren kalitatea
neurtuko dute. «Hortik ozonoa
edo kloro dioxidoa duten oxidazio
erreaktoreetara pasatzen da mate-
ria organikoa, burdina eta manga-
nesoa oxidatzeko eta, gero, nahas-
keta, flokulazio eta dekantazio ka-
meretara, erreaktiboak gehituz,
uretan dauden bakteriak desegite-
ko», hain zuzen.

9 ur hornidura araztegi daude
Gero, ur hori hondar batzuetan
iragaziko dute partikula txikienak
ere kentzeko. Azkenik, ura desin-
fektatu egiten da izpi ultramoreen
tratamendua eginez eta kloroa edo
kloro dioxidoa erantsiz. Honez
gain, fluorra ere botako diote, «ho-
nela haurren txantxarrari aurre
egiteko». Bukatzeko, lur azpian
dagoen biltegi batean gordetzen
da tratatutako ur hau. Hortik, 44
kilometro inguruko hoditeri sare
baten bidez, ura biltegietara iritsi-
ko da handik etxeetara zabalduz. 

Gipuzkoan bederatzi ur horni-
dura araztegi daude Ibiurkoa bar-
ne. Honela «Gipuzkoako ur horni-
duraren sarea bukatutzat ematen
dugu eta hori ospatzekoa da». Sare
honen bitartez biztanleen %93 sis-
tema honen barruan egongo dira
urte bukaeran. 

Olanoren ondorioak honakoak

dira: «Uraren horniduraren ber-
mea izango dugu alde batetik; bes-
tetik, uraren kalitatean aurrera
pausoak eman ditugu eta bukatze-
ko, ingurugiroan ere aurrera egin
dugu, ura ibaietara berriz garbi
bueltatuko delako. Azken hau in-
gurugiroari begira erronka handia
da eta poztekoa».

Astelehenean
eta asteartean
batzorde bilerak
egingo dituzte
Amezketan
ERREDAKZIOA

Amezketan hirigintza-obra ba-
tzordeak bilera egingo du datorren
astelehenean 20:30ean. Bertan ere
kontuen batzorde bereziaz ariko
dira. Udaletxeko Pleno Aretoan
izango da. 

Bertan hirigintza kontsultak
egingo dituzte eta informazioa ere
emango dute. Besteak beste, Hiri-
gintzako Ondare Katalogoaren
behin betiko onarpenaz ere ariko
dira eta arau berriztatzaileen alda-
ketaren haserako onarpena ere
egingo dute. 

Asteartean kultura, gizarte ongi-
zate eta ingurumen batzordeen
batzordeen bilera izango da ordu
eta leku berean. Festa batzordea
bilduko da, haurtxokoko arauak
begiratuko dituzte eta kirola susta-
tzeko planaz ariko dira. Enirio-
Aralarko aurtengo proiektu eta as-
moei ere helduko diete.

Joxean Tolosa
Txapelketan
Hendaia izango
da bihar
jokatzen 
ERREDAKZIOA

XX. Joxean Tolosa Txapelketako
hirugarren jardunaldian gaude
jada. Gaurko gauean, 22:00etan
Txukun Lakua eta Antiguo izango
dira aurrez aurre, Amezketako
frontoian.

Bihar 16:30ean Hendaiak bisita-
tuko du Amezketa eta Txaruta na-
farren aurka aritu beharko dira.
Panpi Laduxen taldea indartsu
etorriko da Txarutaren aurka ari-
tzeko. 

Bukatzeko, bihar 22:00etan ha-
sita Erreka eta Azkoitiaren arteko
lehia ikusi ahal izango da. 

Antolatzaileak orain arte oso
gustura daude; jendea mugitzen
ari da txapelketa eta giro polita sor-
tzen da frontoian.

Araztegiaren beheko partean ura gordeko dute behin garbi dagoela.N. URBIZU



Bederatzi hilabeteetan, Volvo Ocean Racen, 49er maila utzi eta gero gogorra egiten ari zaie Italiako txapelketa.HITZA

Sailkapen orokorreko 12. postuan
daude Fernandez eta Martinez
Ibarra ›› Italiako 
49er mailako mundu
txapelketako bigarren
jardunaldian hobeto 
aritu zen bikotea.

ERREDAKZIOA

Xabi Fernandez eta Iker Martinez
bikotea Italiako Di Garda lakuan
asteartean hasi zuten 49er mailako
munduko txapelketako sailkapen
orokorreko 12. postuan zeuden as-
teazkeneko bigarren jardunaldia
eta gero. Hiru txanda egin zituzten
eta nahiz eta hasieran eguna oker-
tu egingo zitzaiela pentsatu, nahi-
ko ondo aritu ziren kirolariak. 

Lehenengo txandan Fenandez
eta Martinez nahiko iskanbila izan
zuten. Ababorretik atera ziren,
baina azkenean  txanda guzti ia eu-
ren kontrako match race bat izan
zen, hau da, beste ontzi baten eta

euren arteko lehia. Azkenean bi-
koteak irabazi zuen txanda. Biga-
rren estropadan euren helburua
ateratzerakoan gehiegi ez nahas-
tea izan zen. Ababorretik eta lerro-
aren erditik atera ziren, eskubial-
deruntz. Hirugarren egon ziren
txanda guztian zehar, nahiz eta
uneren batean bigarren geratuko
zirela ere pentsatu. 

Hirugarren estropadan komite-
aren aldetik, hau da epaileen alde-
tik, atera nahi zuten, baina atera-
tzeko minutu bat falta zela iskanbi-
la handia zegoen bertan eta
azkenean erditik ateratzea erabaki
zuten, honakoan ere ababorretik.
Italiarrak izan ziren, azkenean, ko-
mitearen aldetik atera zirenak.
Laugarren egin zuten hirugarren
estropadan, izan ere, frantsesek
hartu zieten aurrea hirugarren
postua eskuratuz. Garaipenik lor-
tu gabe ere kontentu geratu ziren
kirolariak egindako lanarekin. 

Oraindik ere estropada egun
asko dituzte aurretik, igandean
amaituko baita txapelketa. Gogo-
tsu ari dira lanean, baina ez dakite
fisikoki eutsiko dioten, izan ere
Volvo Ocean Race mundu txapel-
ketak nahiko ahulduta utzi ditu. 

ALOKAIRUA
]Etxebizitza. Villabona. Etxebizi-
tza alokairuan, altzariekin eta pre-
zio onean. 659 948 625. 

LANA
]Bigi garbitasunak. Garbiketa
orokorrak, obra bukaerakoak, bu-
legoak, etxeak, moketak eta alfon-
brak. Deitu konpromisorik gabe.
638 944 604 edo 695 708 271.

Iragarki laburrak

Arrospide bigarren
Euskaltel Sari Nagusiko
hirugarren jardunaldian
Leaburu ›› Zornotzako
Larreako zelaietan atzo
izandako saioan Donato
Larretxeak egin zuen
markarik onena. 

ERREDAKZIOA

Zornotzan izan zen atzo eguer-
dian Urrezko Aizkolari Txapeldu-
nen Ligako, hau da Euskaltel Sari
Nagusiko, hirugarren jardunaldia.
Anjel Arrospide leaburutarraz
gain, Donato Larretxeak eta Juan
Jose Lopez Azpilikuetak ere hartu
zuten parte. Larreako zelaietan
egindako jardunaldian Arantzako
(Nafarroa) Donato Larretxeak lor-
tu zituen 3 puntuak, 12 minutu eta
27 segundoko marka eginda. Anjel

Arrospidek, berriz, bi puntu esku-
ratu zituen 13 minutu eta 9 segun-
doko markarekin eta hirugarren
Juan Jose Lopez Azpilikuetak
egin zuen 14 minutu eta 15 segun-
dorekin. Lopez Azpilikuetak le-
hen puntua eskuratu zuen atzoko-
an, gainera.

Sailkapen orrokorra, hortaz, ho-
rrela dago oraingoz: Nazabalek 6
puntu ditu bi jardunaldietako lana
eta gero, Arrospidek 5 puntu ditu
hiru jardunaldietan parte hartu eta
gero, Larretxeak ere 5 puntu ditu,
baina bi jardunaldi eginda, eta Lo-
pez Azpilikuetak jardunaldi baka-
rrean puntu bat lortu du. 

Datorren jardunaldian, hilaren
25ean Gasteizen, Arrospide, Lo-
pez Azpilikueta eta Azurmendi
ariko dira. 

Anjel Arrospide Euskaltel Sari Nagusiko bigarren postuan dago.HITZA

San Bartolomeko koadrilen
egunerako bilera
IBARRA ]Datorren asteartean, hilak
21, 20:00etan Ibai-gaineko dantza
lokalean, abuztuko San Bartolome
jaietako Koadrilen Eguneko bazka-
rirako bilkura egingo dutela iraga-
rri dute. Koadrila guztietatik or-
dezkariren bat bertaratzeko deial-
dia ere egin dute. Koadrilen 
Eguna abuztuak 25, asteartea,
izango da.  

Salontzotako herri afarian
tiketa erosteko epea
BERASTEGI ]Berastegiko Salontzo
jaietako abuztuaren 7an herri afa-
ria egingo dute eta tiketak eskura-
tu daitezke jada. 12 urtetik behera-
koak 8 euro ordaindu beharko di-
tuzte eta gainontzekoek, aldiz, 16
euro. Txartelak Urepele eta 
Basurde elkarteetan eta Zelai ta-
bernan erosi daitezke. Tiketak
erosteko azken eguna hilaren
27an izango da.

L LaburrakAitor Ocampos 
gaztea Alemaniara
joango da irailaren 1ean
Ibarra ›› Mannheim hirian,
urte bukaerara arte, bere
ikasketekin jarraituko du
eta baita txirrindularitza
formakuntzarekin ere. 

ERREDAKZIOA

Aitor Ocampos (Ibarra, 1989) txi-
rrindulari gaztea Alemaniako
Mannheim hirira joango da iraila-
ren 1ean eta bertan egongo da urte
bukaerara arte. 

Nazioarteko Ekonomia eta
Zuzenbide Ikastekak Iruñean
Ibartarrak orain bi urte hasi zituen
Nazioarteko Ekonomia eta Zu-
zenbide ikasketak Iruñean, Nafa-
rroako Unibertsitatean, eta hauek
bukatzera joango da, hain zuzen

ere, Alemaniara. Ikasketekin bate-
ra txirrindularitza formakuntza-
rekin jarraituko du Mannheimen.
Txirrindulariaren ustez datorren
urtea oso garrantzitsua izango da,
orduan erakutsi beharko du eta
zein den bere maila eta txirrindu-
laritzaren munduan lekua egin
ahal duen edo ez. Izan ere, aurten-
goa amateur mailan aritzen den hi-
rugarren urtea da. 

Ocampos orain Belca-Oriaco
taldean ari da eta Alemanian beste
talde batean ariko da, nahiz eta
oraindik ez duen argitu zein talde
izango den. 

Datorren astean Madrileko
Buelta egingo du, baina Naturgas
taldearen partaide bezala, Belcak
hala utzita. Lasterketa hau lehen
mailako 23 urtetik azpikoei zuzen-
duta dago.



«Pertsonaien ideia begietatik eta
bihotzetik sartzen zaio jendeari»

Pintura›› Hasi berri duen pertsonaia kuttunen
koadro sailaz eta beste proiektu batzuetaz, bere
ibilbideaz, pinturaz... aritu da HITZArekin.

E Elkarrizketa TXITXI ORBEGOZO › Pintorea

JOXEMI SAIZAR

Arriben (Nafarroa) bizi den Txitxi
Orbegozo margolari tolosarrak
proiektuz beteta du burua. Azke-
naldian albiste izan da Tolosako
pertsonaia kuttunekin kalean jar-
tzeko egin dituen koadro saila hasi
duelako, Gaztelako Atean jarrita-
ko Teresa Gonzalez Pirula eta
Usabal kiroldegian jarri duen Ro-
berto CanicasJauregirekin. Entra-
ñablesdeitzen dio bildumari.
Nondik sortu zitzaizun ideia?
Ideiak kolpean etortzen zaizkit,
zerbait sentitzen duzu eta egin egi-
ten duzu. Jendea margotzea gus-
tatzen zait, eta pertsonaia hauek
gehiago, herriaren eta gure biogra-
fiaren zati bat direlako. Oroimen
kolektiboaren zati bat dira, eta in-
dibidualarena ere bai. 
Nola hasi zinen?
Pirula etorri zitzaidan lehena bu-
rura. Bihozkadez funtzionatzen
dut, bururatu eta berehala galdetu
egin nion ea bera prest zegoen.
Gero udal artxiboan argazkia bila-
tu nuen. Oso argazki artxibo ona
dago tolosar askori esker, tartean,
(Linazasoro, Gorrotxategi, Elose-
gi) oso lan konszientea egin zuten,
herriko gauzen bilakaera jasoz ar-
gazkietan. Bigarrena, baina nire-
tzat oso inportantea, Roberto Ca-
nicas izan da. 
Pirularena puskatu eta kendu
egin zuten. 
Bai, 24 ordu iraun zuen Gaztelako
atean jarrita. Ibaian azaldu zen bo-
tata. Gero berriz jarri eta desagertu
egin zen beste egun batez. Hautsi-
ta agertu zen, baina puska guztiak

udaletxera eraman zituzten. Ez
dute nire edo Pirularen kontra
egin. Baldarkeria bat, zer pentsatu
ematen duena.  
Nola egiten duzu pertsonaien au-
keraketa? 
Nik daukat nire zerrenda, baina
jendeari galdetzerakoan errepika-
tzen ditugun 15 bat pertsonaia
daude Tolosan. Udalarekin hitz
egin genuen eta jarraitzeko asmoa
daukat. Oraingoz bakarrik mate-
rialean lagunduko didate eta pix-
kanaka egingo dut. Liburuxka ba-
tean bildu daiteke, ez bakarrik per-
tsonai horien bizitza jasoz, baizik
eta garai hartan kokatu eta oroime-
nak ere bilduz. Mila oroimen ditu-
gu eta jasotzen ez badira, galdu
egingo dira. Lehengoan, nire ala-
bari Txantxillozirudiela esan zio-
ten. Galdetu nion ea bazekin zein
zen Txantxilloeta ez zekien, baina
bere izena zabaldu da. Orain jen-
dea gelditu egiten da nire koadro-
en aurrean eta hurrengo belaunal-
diei kontatu egiten diete zein ziren
bihotzeko pertsona horiek. Nola
bizi ginen garai hartan. Belaunaldi
bat gehiago irabazten dugu horre-
la. Ideia asko ditut: pertsona ho-
rien bizitza kontatuz bisita gida-
tuak egin daitezke, gure herriko
historia beste begi batzuetatik
kontatua, nire webgunean edo-
nork pertsonaia horiei buruzko iri-
tziak eta pasadizoak kontatu eta
bertan zintzilikatuko posibilitatea
izango da (www.txitxi.com), boro-
bildu daiteke bideo batekin...
Eta hurrengoa, zein izango da? 
Petra Pintado, Miserikordiakoa,

eta berak paseatzen zituen hango
batzuk: Angela eta Elvira, Antonio,
Marijose... Hasieran Triangulon
jartzeko asmoa daukat, udazken
aldera, han egoten zirelako, eta
gero Iurreamendira eraman.  
Gustura al zaude jendearen eran-
tzunarekin?
Jendeari gustatu zaiola uste dut,
kalean gelditu eta musuak ematen
dizkidate. Ideia bi lekutatik sartu
zaio jendeari: begietatik eta biho-
tzetik. Artea begietatik sartzea
ondo dago, baina gainera bihotze-
tik sartzen bazaizu... Bingo
Zerbait berezia egiten al duzu?
Koadroa buruz behera jarriz mar-
gotzen dut askotan, formak gu-
txiago juzkatzeko, gauzak bere le-
kuan hobeto kokatzeko. Gero, ko-
adroa bukatzeko, berriz buruz
gora jartzen dut. Hobeto dihoakit
horrela.Ikusten ari dena sinestu
beharrean, jendeak sinesten due-
na ikusten du. 
Zein beste proiektu dituzu orain
buruan?
Hau bera beste herri batzuetan
aurkeztu nahi dut. Herri bakoitzak
bere pertsonaia  bitxiak ditu. Eta
hasita daukat Los pura sangre, ki-
rolari on batzuen erretratoak la-
rrutsik, kirol bakoitzean onenak,
giharreak eta kirol bakoitzerako
behar den tenperamentu edo ten-
plea ondo erakusten. Oraingoz
Usobiaga eskalatzailea, Aizperro
arraunlaria eta Llanos triatletare-
nak eginak ditut. Pasaban mendi-
zalearekin, Irujo pilotariarekin eta
Aranburu surflariarekin hitz egin
dut. Erakusketa egiteko asmoa
daukat. Gorputzak gustatzen zaiz-
kit eta aukeratu ditudan eliteko ki-
rolari horienak perfektoak dira.
To.pic txotxongilo zentroan zer-
bait egin nahi dugu herriko artista
batzuk. Dani Freixas arkitektoari

enbidoa bota diogu, ideia batzuk
planteatu dizkiogu. 
Etxeak ere margotzen dituzu.
Bai, garbantzuak ateratzeko. Eta
erraztasun handia ematen dizu,
asko ikasten duzu, materiala, erre-
mintak eta tresna handiak erabil-
tzen. Hasieran pareta handian le-
hen pintzelkada margotzeak bel-
durra ematen zidan. Gero ohitzen
eta ikasten joan naiz. Teknika asko
ikasten da, koadroak egiteko balio
duena. Mugituz pintatzen dut,
dantza egitea da pintatzea baino
gehiago. Nik dantza asko egiten
dut pareta handiak margotzen.
Coloradon (AEB) pintura dekora-
tiboko ikastaro bat ere egin nuen. 
Berandu hasi zinen pintura mun-
duan. 
Lehen pintzela 28 urterekin hartu
nuen, kasualitatez. Eskultore ba-
ten etxean egur lanak ikusi eta asko
gustatu zitzaizkidan. Margotzen

hasi zela esan zidan eta pasio han-
diarekin hitz egiten zidan pintu-
raz.  Ilusio hori ikusita, eta esku tre-
bea dudala jakinda, horrenbeste
disfrutatu badaiteke pintatzen nik
ere hura probatu nahi nuela pen-
tsatu nuen. Hurrengo egunean
bertan erosi nuen pintura kaxa. 
Zein dira zure ezaugarriak?
Oso obserbatzailea naiz. Pintatzen
hasi aurretik lan erdia eginda dau-

kat ikusi dudanarekin. Argazki
asko atera ditut, Roberto Jauregiri
esker, berak uzten zidalako kama-
ra, besteentzat kamara izatea ezi-
nezkoa zen garaian. Zulotxo ho-
rretatik begira gauzak beste modu
batera begiratzen ikasten duzu, fi-
jatzen ikasten duzu. Pintatzen
hasterako hori banekien. Batzue-
tan ez dut entzuten, oso gogor be-
giratzen ari naizelako. Amak 
hainbeste ez begiratzeko esaten zi-
dan. 
Autodidakta zara, beraz. 
Ez, besteei begira ikasi nuen, fija-
tuz. Denok daukagun denon eragi-
narena, inguruarena, egoerarena.
Baina hasieratik izan nuen erraz-
tasun handia, dohaia, zortea. Nire
bigarren koadroa bi pertsonaren
erretrato bat izan zen. Eta orain be-
giratzen dut eta gauza bakoitza
bere lekuan dagoela ikusten dut.
Nirea instintiboa izan da, baina
hori transmititzeko, klaseak ema-
teko gero bai informatu naizela eta
nire kasa gehiago ikasi.
Kalean beste margolariekin lane-
an ere aritu zara?
Bai, Ereitekoekin eta Oteizaren
omenaldian, muralak ere. Eta asko
gustatzen zait. Baina ez dakigu tal-
dean margotzen. Musikariek de-
nek batera jo behar dute, bestela ez
da ateratzen. Bakarka lan egiten
gaude ohituta. Kanpotik ikusita,
gure lanbidea aspergarria izango
da jendearentzat: egun osoan he-
men estudioan sartuta, inorrekin
hitz egin gabe. Ez dakigu beste bat
ondoan dugula lan egiten eta espa-
zio bat konpartitzen. 
Ez al duzue harremanik pintoreen
artean?
Bai, zerbait. Nik pintore lagun
onak dauzkat, eta elkartzeko aitza-
kia bilatzen dugu, baina gure lana
oso bakarkakoa da, ez da horrelako
beste lanik izango. Artista asko
erotuta daudela diote. Ez da harri-
tzekoa! Beti zure gauzetan pentsa-
tzen zaude murgilduta, zure mun-
duan murgilduta. Beste dimentsio
batean. Eta hor ondo egiten da lan.
Dena joaten uzten baduzu, erraza-
go sortzen da dena. Beste lanbide-
etan ezin zaizu burua joan. Baina
honetan mozkortuta ere lan egin
genezake, agian hobeto. Zenbat
lanbide daude mozkorturik lan
egin dezakezuna? Gurea. 
Baina zu beti beste batzuekin ari-
tu zara. 
Beti jendearekin aritu naiz. Kirola-
ren mundutik nator, 32 urte arte
horretan aritu nintzen: xabalina,
eskia, mendia, bizikleta, bidaiak,
piraguismoa irakasten, gimnastika
klaseak ematen..... Konpartitzen
eta esforzatzen ikasi nuen.
Eta orain gustura al zaude pintu-
rarekin?
Oso ondo pasatzen dut eta hori
zorte handia da. Egunero pozik
etortzen naiz lanera eta hori izuga-
rria da. Barne mundua aberatsa-
goa egiten da. Nire burua askoz ho-
beto onartzen dut orain, gehiago
maitatzen dut. 

HITZA

Aukeratu ditudan
pertsonaia kuttun hauek
gure herriaren eta gure
biografiaren zati bat dira

Gustatzen zait, baina ez
dakigu taldean
margotzen; bakarka lan
egiten gaude ohituta

Jaiak
]Alegia. Karmen jaiak: mendi
martxa 08:30ean, diana
09:00etan, haur parkea 10:00eta-
tik 14:00etara Larraitz auzoan, ju-
bilatuen hamaiketakoa 11:00etan,
Mendiluze eta Agirre bertsolariak
11etan, apar festa 13:00etan esko-
lan, futbito finala 16:00etan, haur
jaialdia 17:00etan, txekor jatea
21:00etan.

Musika
]Tolosa. Tolosako Musika Ban-
daren kontzertua Lopez-Mendiza-
bal pasealekuan 22:30ean, Gau
Giro programazioan.

Zinema
]Tolosa. Breve encuentro filma
emango dute Leidor aretoan bihar
22:30ean, jatorrizko bertsioan.

Deialdiak
]Tolosa. Udako liburutegia Usa-
bal igerilekuan, astelehenetik la-
runbatera 15:00etatik 19:00etara.
]Tolosa. Zerbeza edateko festa
izango da Berazubin bihar (zerbe-
za mota desberdinak, kodillo eta
saltxitxak, 5 euro). Izen-ematea,
Berazubi elkartean.
]Villabona. Garagardo Azoka Je-
susen Bihotza ikastolan, 18:00eta-
tik 01:00etara.

Erakusketak
]Hernialde. Maider Oviedoren
argazki erakusketa herriko osta-
tuan.
]Tolosa. Karlos Irazuren Kolpez
Kolpeeskultura eta egurgintza era-
kusketa eta Pelex artistaren Hotsez
Hotseskultura erakusketa Aran-
buru Jauregian.

Kirolak
]Tolosa.  Abuztuaren 1etik 13ra
Santiago Bidea bizikletaz kostatik,
Tolosatik abiatuta, kiroldegietan lo
eginez eta otorduak jatetxeetan
eginez. Izen-ematea, 687 568258
(Fernando) eta 664 129216 (Lus
M.) telefonoetan.
]Tolosa.  TAKek arraun ikastaro-
ak antolatu du abuzturako. izen-
ematea, 943 536400 telefono
zenbakian

›› GUARDIAKO FARMAZIAK
]Tolosa. Etxebeste, J.M. Gernika-
ko arbola, 3. 943 651040.
]Leitza. Plaza, M.T. Elbarren, 36.
112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

Atzo dantzariekin batera beroa izan zen protagonista. Itzalean dantzatuta ere, bero egiten zuen.N. URBIZU

Dantzariak ederki aritu ziren, bai taldean eta baita bakarka ere.N. URBIZU

Dantzariak eta beroa lehian
Alegia ›› Alegiako
dantzariak aritu ziren
plazan; arratsaldean Kulki
jokuak izan zituzten txikiek
eta musika ez zen faltatu.

NEREA URBIZU

Karmen Eguna ospatu zuten atzo
Alegian. Goizean goizetik hasita
bazen non ibili eta zertaz gozatu.
Bero ikaragarria egin zuen atzo
Tolosaldean, eta hori Alegiako pla-
zan eguerdian asko nabaritu zen.
Dantzariek asko izerditu zuten,
nerbioengatik alde batetik eta bes-
tetik, beroarengatik. Badute meri-
toa neska hauek... 

Herriko dantzariak musikaz eta
beste batzuetan zuzeneko musi-
kariez lagunduta atera ziren plaza-
ra. Ondorioz txalo zaparrada jaso
zuten dantzariek. Txintxarri igoe-
ra egunean botatako kamiseta ho-
riek arrakasta izan dute, kalean ko-
lore horia ikustea erraza zen atzo-
koan ere. 

Herenegun Elvisabueloren
kontzertua izan zen plazan eta jen-
deak esan duenez, «jende asko-

asko ez zegoen baina kontzertua
oso ona izan zen, Elvis Presleyren
kantak jotzen zituzten».

Gaur atzo bezain egun ona
Gaur ostirala ez da atzokoa baino
egun kaxkarragoa izango alegia-
rrentzat: mendi martxa goiztiarre-

Urte askoan!
Garazi Alkain Gorostidi

(Amezketa). Gaur 3 urte. Zorionak
etxekoen partetik, bereziki Aratz

eta osaba Josebak.

Urte askoan!
Lorea Azkue Arsuaga. 

Gaur 4 urte. Zorionak! Familia
guztiaren partetik.

AAgurrak

‹‹ Goiza Arratsaldea Tenperatura Bihar
2009-07-17

Eguraldia

›› 27°›› 13°

GOIZA ESTALIA
ARRATS. ESTALIA
BEROENA 22°
HOTZENA 14°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Maider Garaikoetxea.
Publizitatea: 661 678 818 tolosa@iragarri.net. 
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Alegia, Alkiza, Altzo, 
Amezketa, Anoeta, Areso, Baliarrain, Belauntza, Berastegi, Elduain, Gaztelu, 
Hernialde, Ibarra, Ikaztegieta, Irura, Leaburu, Leitza, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

tik hasita dianak jarraituko dio eta
haur parkea izango dute goizean
zehar haurrek, tartean ere apar
festa izanik. 

Jubilatuek 11:00etan hamaike-
takoa egingo dute plazan eta Aitor
Mendiluze eta Unai Agirre ariko
dira ondoren bertsotan. Haurren
eta herritarren bazkaria eta afaria
daude eta jende mordo batek
eman du izena. Alegiar asko bildu-
ko dira beraz, herriko plazan. 

Gaztetxekoen egitaraua
Gaztetxekoek egitarauari helduta,
gaur 14:00etan ere bazkaria anto-
latu dute. San Juan kalean Tonto-

kale aldera jartzen dira eta jarraian
jolasak egingo dituzte. Batzuk-ba-
tzuk elkartuko dira han ere. Beraz,
alegiarrek batean edo bestean par-
te hartzeko aukera behintzat, ba-
dute. 

Iluntzean, berriz, zahagi ardoa
ez da faltako Bulebar aldean.
20:30a aldera elkartuko dira ber-
tan. Bestela, barra ere bada, ezta-
rria freskatzeko ia edozein edari
hartzeko. 

Bukatzeko, zahagi ardoa alde
batera utzita baina ez barra, Dj Aiz-
pun ariko da musika jartzen, bule-
barrean bertan. 01:30a aldera hasi-
ko da musika festa. 


